
Mayureshvara Puja

மயூரேஶ்வரபூஜா

மயூரேஶ்வரபுரே சதுர்ஷு த்³வாரேஷு அதி⁴ஷ்டி²தாநாம் தே³வதாநாம் பூஜநபுரஸ்ஸரம்
மயூரேஶ்வரபூஜா பா⁴த்³ரபத³ஶுக்லப்ரதிபத³மாரப்⁴ய சதுர்தீ²பர்யந்தம்
ஆசர்யதே ।தா³க்ஷிணாத்யைரபி கா³ணபதை:கைஶ்சித் அயம் பூஜாக்ரமோऽநுஷ்டீ²யதே
।
(த்³வாராத்⁴யக்ஷவிஷயே முத்³க³லபுராணே । மாஞ்ஜாரீ ப்ராச்யாம், (ஆத்மநோ
ஜாரபா⁴வம்
து த³ர்ஶயந்தீ நிரந்தரம் । மோஹயித்வா க்ரீட³தி தேந ஸ்வயம் ஶக்திருத்தமா ।
மாஞ்ஜாரீ
ஸா ஸமாக்²யாதா மாம் ப்ரதி ஜாரத³ர்ஶிநீ । க³ணப: க்ரீட³தி த்³வந்த்³வவிஹாரஸ்த:²
தயாஸஹ ।)விரஜா த³க்ஷிணஸ்யாம் । ஆஶ்ரயா ப்ரதீச்யாம் । சதுர்தி²கா
உத்தரஸ்யாமிதி
விஶேஷ: । ப⁴க³வதோ தி³வ்யம் பு⁴வநம் ஸ்வாநந்த³பு⁴வநமிதி, பூ⁴மௌ ததே³வ
மயூரேஶ்வரமிதி
(மோரேகா³ம்வ)இதி மஹாராஷ்ட்ரேஷு ப்ரஸித்³த⁴ம் । மாஞ்ஜாரீம் மார்ஜாரீம் வத³ந்தி
கேசித் ।
அத்ரது மாஞ்ஜாரீ (மார்ஜாரீ)ப்ராச்யாம், ஆஶ்ரயா த³க்ஷிணஸ்யாம், போ⁴க³தா³
ப்ரதீச்யாம்,
காமதா³ உத்தரஸ்யாமிதி பூஜாக்ரமோ த்³ரு’ஶ்யதே ஸம்ப்ரதா³யக³த: ।
பூஜாக்ரம:-
கு³ருவந்த³நம் । க³ணபதி வந்த³நம் ।ஸங்கல்ப: -
மமோபாத்தஸமஸ்தது³ரிதக்ஷயத்³வாரா பரமேஶ்வரப்ரீத்யர்த²ம்
ஶ்ரீமயூரேஶ்வராநுக்³ரஹஸித்³த்⁴யர்த²ம் । ஏகப⁴க்தவ்ரதக்³ரஹணபூர்வகம்
பா⁴த்³ரபத³ஶுக்லப்ரதிபத³மாரப்⁴ய சதுர்தீ²பர்யந்தம் சதுர்தி³ந
ஸாத்⁴யாம் மயூரேஶ்வரபுர சதுர்த்³வாராதி⁴ஷ்டி²த தே³வதாபூஜா பூர்விகாம்
மயூரேஶ்வரபூஜாம் கரிஷ்யே ।

1



மயூரேஶ்வரபூஜா

(அப உபஸ்ப்ரு’ஶ்ய । ஹரித்³ராபி³ம்பே³ விக்⁴நேஶ்வரபூஜா । க்³ரஹப்ரீதி:
ப்ரத²மதி³நே)அஸ்யாம்
ப்ரதிபதி³ மயூரேஶ்வரபுரபூர்வத்³வாராத்⁴யக்ஷாயா: மாஞ்ஜாரீதே³வ்யா: பூஜாம் கரிஷ்யே
(கலஶபூஜா)
ப்ரத²மாயாம் பூர்வத்³வாராத்⁴யக்ஷபூஜா
ப்ராக்³த்³வாராதி⁴ஷ்டி²தாம் தே³வீம் ப⁴க்தபாபவிமார்ஜிகாம் ।
மாஞ்ஜாரீம் கலயாம்யத்ர வ்ரதஸ்ய பரிபூர்தயே ॥
பூர்வத்³வாராத்⁴யக்ஷாம் மாஞ்ஜாரீம் (மார்ஜாரீம்)த்⁴யாயாமி ।
ஆவாஹயாமி மாஞ்ஜாரீம் மயூரேஶாஜ்ஞயா ஸ்தி²தாம் ।
மயூரேஶார்சநார்தா²ய அநுஜ்ஞாம் குரு மே ஶிவே ॥ஆவாஹயாமி ।
மயூரேஶபுர: பூர்வத்³வாரே ரத்நவிநிர்மிதம் ।
ஸிம்ஹாஸநமித³ம் க்லு’ப்தம் ஆதிஷ்டா²ர்சாம் க்³ரு’ஹாண மே ॥ஆஸநம் ।
பாத்³யம் க³ங்கா³பய: க்லு’ப்தம் யவதூ³ர்வாபி⁴ரந்விதம் ।
த³தா³மி ஸுப⁴கே³ தே³வி பங்கக்ஷாலநமஸ்து மே । பாத்³யம் ।
அர்க்⁴யம் மாஞ்ஜாரிகே தே³வி க³ந்த⁴புஷ்பாதி³மிஶ்ரிதம் ।
ஹஸ்தே க்³ரு’ஹீத்வா மத்பாபம் ஸம்ப்ரமார்ஜ்ய க்ரு’பாம் குரு ॥ அர்க்⁴யம் ।
ஸுக³ந்த⁴வாஸிதம் தோயம் மது⁴பர்கபுரஸ்தநம் ।
த³தா³ம்யாசமநம் துப்⁴யம் குரு மாஞ்ஜாரி ஶோப⁴நம் ॥ஆசமநம் ।
மது⁴பர்கம் மயாநீதம் த³தி⁴மத்⁴வாஜ்யஸம்யுதம் ।
மாஞ்ஜாரிகே ப்ரதீச்ச² த்வம் மம பாபாபநுத்தயே ॥ மது⁴பர்க: ।
மது⁴க்ஷீரஸிதாத்³ராக்ஷாஸர்பிர்பி: ⁴ ஸம்ஸ்க்ரு’தம் நவம் ।
பஞ்சாம்ரு’தமித³ம் தே³வி ஸ்நாநாய ப்ரதிக்³ரு’ஹ்யதாம் ॥ பஞ்சாம்ரு’தஸ்நாநம் ।
க்ரு’ஷ்ணாநதீ³ஸமாநீதம் க³ந்த⁴தைலாதி³பூர்வகம் ।
ஜலம் ஸ்நாநாய ஸங்க்லு’ப்தம் ஸ்நாஹி மாஞ்ஜாரிகே ஸுக²ம் ॥ஸ்நாநம்,ஆசமநம்
।
ஶுக்லாம்ப³ரயுக³ம் ஸூக்ஷ்மம் கார்பாஸபரிநிர்மிதம் ।
பரிவீய்ய மயூரேஶபத³ப⁴க்தம் விதே⁴ஹி மாம் ॥ வஸ்த்ரம் ।
கடகாங்க³த³கேயூரஹாரகங்கணநூபுரை: ।
அலங்குருஷ்வ மாஞ்ஜாரி மம ஸங்கல்பபூ⁴ஷணை:॥ஆப⁴ரணாநி ।
க³ந்த⁴ம் த³தா³மி ஸுரபி⁴ம் ஶ்ரீக²ண்டா³க³ருமிஶ்ரிதம் ।
விலேபநாய தே தே³வி க்³ரு’ஹ்யதாம் ஸுரபூஜிதே ॥ க³ந்த⁴ம் ।

மயூரேஶ்வரபூஜா

ஜலஸ்த²லருஹை: புஷ்பை: மாலாம் தே³வவிநிர்மிதாம் ।
ப்ரதிக்³ரு’ஹ்யாஶு மாஞ்ஜாரி துஷ்டா தே³வம் ப்ரத³ர்ஶய ॥ மாலிகாம் ।
ஜாதீசம்பகபுந்நாக³கநகாஹ்வய கைதகை: ।
மல்லிகாமாலதீ புஷ்பை: பூஜயாமி ஸுரேஶ்வரி ॥ புஷ்பாணி ॥
அங்க³பூஜா -(ௐ —— நம: ———- பூஜயாமி)

மாஞ்ஜார்யை -பாதௌ³ ।கூ³ட⁴கு³ல்பா²யை -கு³ல்பௌ² । தீ³ர்க⁴ஜங்கா⁴யை -ஜங்கே⁴
।
முகுடஜாநுகாயை -ஜாநுநீ । ரம்போ⁴ரவே -ஊரூ । ஶுப⁴கட்யை -கடிம் ।
க³ம்பீ⁴ரநாப⁴யே -நாபி⁴ம் । க்ரு’ஶோத³ராயை -உத³ரம் । ப்ரு’து²வக்ஷஸே -வக்ஷ: ।
உந்நதகுசாயை -குசௌ । வேத்ரஹஸ்தாயை -ஹஸ்தௌ । கம்பு³கண்ட்²யை -

கண்ட²ம் ।
ஶுசிஸ்மிதாயை -வக்த்ரம் । தீ³ர்க⁴நாஸாயை -நாஸிகாம் । விஶாலநேத்ராயை -

நேத்ரே ।
ஶ்ரீகர்ணாயை -கர்ணௌ । திலகபூ⁴ஷாயை -லலாடம் । த்³வாரேஶ்யை -ஶிர: ।
மாஞ்ஜார்யை -ஸர்வாண்யங்கா³நி ।
தூ⁴பம் க்³ரு’ஹாண ஹேரம்ப³புரப்ராக்³த்³வாரதே³வதே ।
கு³க்³கு³ல்வக³ரு ஸம்மிஶ்ரம் த³தா³ம்யுத்தமமாத³ராத் ॥தூ⁴பம் ।
தீ³பம் த³தா³மி தே தி³வ்யம் வர்தித்ரயஸுயோஜிதம் ।
மங்க³ளார்தா²ய ஸுஜ்யோதி: க்³ரு’ஹ்யதாம் தே³வதூ³திகே ॥ தீ³பம் ।
பாயஸாபூபக்ரு’ஸரசித்ராந்நை: ப²லமிஶ்ரிதை: ।
நைவேத்³யம் ப்ரதா³ஸ்யாமி பரித்ரு’ப்தா ப⁴வேஶ்வரி ॥ நைவேத்³யம் ।
பூகீ³ப²லஸமாயுக்தம் நாக³வல்லீத³லைர்யுதம் ।
கர்பூரசூர்ணஸம்யுக்தம் தாம்பூ³லம் ப்ரதிக்³ரு’ஹ்யதாம் । தாம்பூ³லம் ।
நீராஜநம் ப்ரதா³ஸ்யாமி பஞ்சபி⁴ர்த்⁴ரு’தவர்திபி:⁴ ।
ஸர்வமங்க³ளலாபா⁴யாப்யபராத⁴க்ஷமாய ச ॥ நீராஜநம் ।
ப்ரத³க்ஷிணநமஸ்காராந் ।
மாஞ்ஜாரீ த்வத³நுஜ்ஞயா மம மயூரேஶஸ்ய ஸந்த³ர்ஶநம்
தத்பாதா³ம்பு³ருஹார்சநம் ப⁴க³வத: காருண்யத்³ரு’ஷ்டிர்மயி ।
பூ⁴யாத்ப்ரோஷ்ட²பத³ஸ்ய பூர்வதி³நத: தத்ராசதுர்தீ²தி³நம்
பூஜார்த²ம் மம யோக்³யதாஸ்ஸ்த்விதி பரம் யாசேऽத்³ய பூர்வாதி⁴பே । (ப்ரார்த²நா ।)
அநயா பூஜயா மயூரேஶபுரபூர்வத்³வாராத்⁴யக்ஷா மாஞ்ஜாரீதே³வதா ப்ரீயதாம் ।

பூர்வத்³வாரே ரமாரமேஶபூஜா ।
ஸங்கல்ப: -
பரமேஶ்வர ப்ரீத்யர்த²ம் மயூரேஶபுர பூர்வாங்க³தே³வதயோ: ரமாரமேஶயோ: பூஜாம்
கரிஷ்யே ।
(கலஶ-ஶங்க²பூஜே ।)
ரமாரமேஶௌ கலயே ப்ராக்³த்³வாராங்க³தயா ஸ்தி²தௌ ।
ஆத்³யே தி³நே மயூரேஶபூஜாங்க³த்வேந ஸத்க்ரு’தௌ ॥
ரமாரமேஶௌ த்⁴யாயாமி ।
ஆவாஹயாமி லக்ஷ்மீஶௌ ஸர்வஸம்பத்ப்ரதௌ³ ந்ரு’ணாம் ।
மயூரேஶாஜ்ஞயா பூர்வத்³வாரதே³ஶமுபாஶ்ரிதௌ ॥ஆவாஹயாமி ।
ரத்நஸிம்ஹாஸநம் தே³வௌ உபவேஶாய கல்பிதௌ ।
ஆஸ்தம் மதீ³யபூஜார்த²ம் குருதம் ச க்ரு’பாம் மயி ॥ஆஸநம் ।
பாத்³யமாத்³யந்தரஹிதௌ க்³ரு’ஹ்ணீதம் ஸாக்ஷதம் ஶுப⁴ம் ।
பாத³ப்ரக்ஷாலநார்தா²ய த்³விஷந்நாஶநம் அஸ்து மே ॥ பாத்³யம் ॥
க³ந்த⁴புஷ்பகுஶைர்மிஶ்ரம் கா³ங்க³தோயமித³ம் ஶுப⁴ம் ।
அச்சி²த்³ரா ஸந்ததிர்மே ஸ்யாத் க்³ரு’ஹ்ணீதம் ஹஸ்தபங்கஜே ॥ அர்க்⁴யம் ।
ஆசம்யேதாம் ஜக³த்³வந்த்³யௌ ஶுத்³த⁴தோயேந கல்பிதம் ।
த³தா³ம்யாசமநார்தா²ய மது⁴பர்காங்க³முத்தமம் ॥ஆசமநம் ।
த³தி⁴மத்⁴வாஜ்யஸம்யுக்தம் மது⁴பர்கம் மயா ஹ்ரு’தம் ।
லக்ஷ்மீநாராயணாவத்³ய க்³ரு’ஹ்ணீதம் பரயா முதா³ । மது⁴பர்க: ।
க்ஷீராஜ்யமது⁴ ம்ரு’த்³வீகாஶர்கராப²லகல்பிதம் ।
பஞ்சாம்ரு’தஸ்த்நாநமித³ம் குருதம் ப்ரீதிபூர்வகம் । பஞ்சாம்ரு’தஸ்நாநம் ।
க³ங்கா³தி³ஸரிதா³நீதை: தோயைர்க³ந்தா⁴தி³வாஸிதை: ।
அபி⁴ஷேகம் கரோமீஶௌ பாபாத்³வாரயதம் ச மாம் ॥ஸ்நாநம்,ஆசமநம் ।
ரமாரமேஶ்வரௌ தே³வௌ பீதாம்ப³ரயுக³ம் ததா² ।
கஞ்சுகம் சோத்தரீயம் ச பரித⁴த்தம் மஹார்க⁴வத் ॥ வஸ்த்ரம் ।
உபவீதாநி கார்பாஸநிர்மிதாநீஹ ப⁴க்தித: ।
மயாநீதாநி க்³ரு’ஹ்ணீதம் மம பாபநிவ்ரு’த்தயே ॥ உபவீதம் ।
ஹாரகங்கணகேயூரநூபுரை:குண்ட³லைஸ்ததா² ।
தாடங்கநாஸாப⁴ரணை: பூ⁴ஷயாமி ஸுரேஶ்வரௌ ।ஆப⁴ரணாநி ।
சந்த³நாக³ருகர்பூரரோசநா ம்ரு’க³நாபி⁴ஜம் ।

க³ந்த⁴ம் க்³ரு’ஹ்ணீதமாத்⁴யௌ வாம் மத்பங்கஸ்ய விஶுத்³த⁴யே ॥ க³ந்த⁴ம் ।
மல்லிகாமாலதீஜாதீநாக³கேஸரசம்பகை: ।
ப⁴க்த்யா ஸமர்பிதாம் மாலாம் ப்ரதிமுஞ்சதமாத³ராத் ॥ புஷ்பாணி ।
அங்க³பூஜா -ௐ —— நம: ———– பூஜயாமி ।
ரமாரமேஶ்வராப்⁴யாம் -பாதா³ந் । ஸிந்து⁴ஜாதத்பதிப்⁴யாம் -கு³ல்பா²ந் ।
ஶ்ரீவிஷ்ணுப்⁴யாம் - ஜங்கா: ⁴ ।
லக்ஷ்மீநாராயணாப்⁴யாம் -ஜாநூநி । இந்தி³ராதத்பதிப்⁴யாம் -ஊரூந் ।
மாதாபித்ரு’ப்⁴யாம் -கு³ஹ்யே ।ஸுகடிப்⁴யாம் -கடீ ।ஶ்ரீ தா³மோத³ராப்⁴யாம் -உத³ரே
।
ஶ்ரீஶ்ரீநிவாஸாப்⁴யாம் -வக்ஷஸீ ।கம்பு³கண்டா²ப்⁴யாம் -கண்டௌ²। கோமலதீ³ர்க⁴பா³ஹுப்⁴யாம்
-பா³ஹூந் ।
ஸௌம்யமுகா²ப்⁴யாம் -முகே²। । ஶுப⁴நாஸாப்⁴யாம் நாஸே । தி³க்ஶோத்ராப்⁴யாம் -

ஶ்ரோத்ராணி ।
கர்ணாந்தநேத்ராப்⁴யாம் -நேத்ராணி ।திலகஶோபி⁴தாப்⁴யாம் -பா²லே ।கமலாதத்பதிப்⁴யாம்
-ஶிரஸீ ।
ரமாரமேஶாப்⁴யாம் -ஸர்வாண்யங்கா³நி பூஜயாமி ।
த³ஶாங்க³ம் கு³க்³கு³லும் தூ⁴பம் ஸுக³ந்த⁴ஞ்ச மநோஹரம் ।
ஆக்⁴ரேயம் ஸர்வபூ⁴தாநாம் க்³ரு’ஹ்ணீதம் அப்³தி⁴வாஸிநௌ ॥தூ⁴பம் ।
த்ரிவர்தி க்⁴ரு’தஸம்யுக்தம் வஹ்நிநா யோஜிதம் மயா ।
க்³ரு’ஹ்ணீதம் மங்க³ளம் தீ³பம் த்ரைலோக்யதிமிராபஹம் ॥ தீ³பம் ।
அந்நம் சதுர்விதோ⁴பேதம் நாநாவ்யஞ்ஜநஸம்யுதம் ।
ப⁴க்ஷ்யை: ப²லைஶ்ச விவிதை: ⁴ க்³ரு’ஹ்ணீதம் ஶ்ரீரமேஶ்வரௌ ॥

நைவேத்³யம்,ஆசமநம், தாம்பூ³லம் ।
நீராஜநம் ஸுமாங்க³ல்யம் கர்பூரேண ப்ரகல்பிதம் ।
ப⁴க்த்யா ப்ரத³ர்ஶிதம் நித்யௌ ப⁴வதம் மங்க³ளப்ரதௌ³ ।

நீராஜநம் -ப்ரத³க்ஷிணநமஸ்காராந் ।
ரமாரமேஶௌ ஜக³தாமதீ⁴ஶௌ ப்ராச்யாம் மயூரேஶபுரஸ்ய விஷ்டி²தௌ ।
ததா³ஜ்ஞயா ப⁴க்தஜநாநுகம்பிநௌ தே³வார்சநே த⁴த்தமநுக்³ரஹாஜ்ஞாம் ।
(ப்ரார்த²நா)
அநயா பூஜயா ரமாரமேஶௌ ப்ரீயேதாம் ।

(தத: கு³ணேஶாக்²யமயூரேஶ்வரபூஜாம் வித³த்⁴யாத் । உபோஷ்ய ராத்ரௌ
கதா²ஶ்ரவண
நாமஸங்கீர்தந ந்ரு’த்தகீ³தாதி³பி: ⁴ ஜாக³ரணாம் க்ரு’த்வா த்³விதீயாயாம் திதௌ²

ப்ராத:ஸ்நாத்வா
க்ரு’தநித்யக்ரிய:, த³க்ஷிணத்³வாரபூஜாம் குர்யாத் ।ஆஶ்ரயா நாம த்³வாராத்⁴யக்ஷா ।
உமாமஹேஶ்வரௌ அங்க³தே³வதே ।)
த்³விதீயாயாம் த³க்ஷிணத்³வாராத்⁴யக்ஷபூஜா ।
ஸங்கல்ப: -பரமேஶ்வரப்ரீத்யர்த²ம் மயூரேஶ்வரபுரத³க்ஷிணத்³வாராத்⁴யக்ஷதே³வதாயா:
ஆஶ்ரயாயா: பூஜாம் கரிஷ்யே ।
கலஶபூஜா ।
ஆஶ்ரயாம் பா⁴வயே தே³வீம் மயூரேஶ்வரகிங்கரீம் ।
த³க்ஷிணாத்³வாரஸம்ஸ்தா²நாம் தே³வப⁴க்திப்ரதா³ம் ஶிவாம் ॥ த்⁴யாயாமி ।
ஆவாஹயாமி தே³வி த்வாம் அபீ⁴ஷ்டவரதா³யிநீம் ।
மயூரேஶார்சநே மேऽஸ்து யோக்³யதா க்⁴ரு’ணயா தவ ।ஆவாஹயாமி ।
ஆஸநம் கல்பிதம் ரம்யம் ஸ்வர்ணரத்நவிநிர்மிதம் ।
ப்ரீத்யா க்³ரு’ஹாண வரதே³ மத்பாபஶமநம் குரு ॥ஆஸநம் ।
குஶாக்ஷதாதி³ஸம்மிஶ்ரம் தி³வ்யதோயமித³ம் ஶுப⁴ம் ।
பாதா³வநேஜநார்தா²ய த³த்தம் தே³வி க்³ரு’ஹாண போ: ⁴ । பாத்³யம் ।
அர்க்⁴யமஷ்டாங்க³ஸம்யுக்தம் ஹேமபாத்ரஸ்த²மாத³ராத் ।
க்³ரு’ஹீத்வாऽப்⁴யுக்ஷ்ய மாம் பாபாத்³ விஶுத்³த⁴ம் குரு ஸர்வதா³॥ அர்க்⁴யம் ।
ஆசம்யதாம் லோகவந்த்³யே ஸர்வாதா⁴ரஸ்வரூபிணி ।
ஶுத்³த⁴தோயமித³ம் க்லு’ப்தம் க்³ரு’ஹீத்வா பரயா முதா³॥ஆசமநம் ।
மது⁴பர்கம் மயா த³த்தம் த³தி⁴மத்⁴வாஜ்யமிஶ்ரிதம் ।
க்³ரு’ஹாண ஸர்வவரதே³ கீர்திம் தே³ஹி பராம் மயி ॥ மது⁴பர்க: ।
ரம்பா⁴ப²லஸிதாக்ஷௌத்³ரக்⁴ரு’தக்ஷீர விமிஶ்ரிதம் ।
ஸ்நாநம் பஞ்சாம்ரு’தேநாத்³ய குருஷ்வாஶ்ரய தே³வதே ॥ பஞ்சாம்ரு’தஸ்நாநம் ।
கோ³தா³வர்யா:ஸமாநீதம் ஶுத்³த⁴தோயமித³ம் ஶுப⁴ம் ।
ஸ்நாநம் குர்வாஶ்ரயே தே³வி மம பாபம் வ்யபோஹய ।ஸ்நாநம் ஆசமநம் ।
து³கூலயுக³ளம் தே³வி தே³ஹாலங்கரணாய தே ।
த³தா³மி ப்ரதிக்³ரு’ஹ்ணீஷ்வ ஶுப⁴ம் குரு ஸதா³ மம ॥ வஸ்த்ரம் ।
ஹாரகங்கணகேயூரநபுராதி³ ப்ரகல்பிதம் ।
த³தா³ம்யாப⁴ரணம் துப்⁴யம் ஸ்வீகுருஷ்வ த³யாநிதே⁴ ॥ஆப⁴ரணம் ।

சந்த³நாக³ருகர்பூரகுங்குமாதி³விமிஶ்ரிதம் ।
விலேபநமித³ம் ரம்யம் ஸ்வீகுருஷ்வ த³யாநிதே⁴ ॥ க³ந்த⁴ம் ।
அக்ஷதாந் த⁴வளாந் தே³வி ஶாலிஜாநக்ஷதாந் ஶுபா⁴ந் ।
க³ந்தோ⁴பரி த³தா³ம்யத்³ய அக்ஷதம் குரு மாம் ஸதா³॥ அக்ஷதாந் ।
புஷ்பாணி ச ஸுக³ந்தீ⁴நி மாலதீமல்லிகாநி ச ।
மாலிகாநாம் விஶிஷ்டாநி க்³ரு’ஹாணாஶ்ரயதே³வதே ॥ புஷ்பாணி ।
அங்க³பூஜா -ௐ ।——— நம:॥ ——- பூஜயாமி ।
ஆஶ்ரயாயை -பாதௌ³ ।ஸர்வாதா⁴ராயை -கு³ல்பௌ² । ப⁴க்தாஶ்ரயாயை -ஜங்கே⁴ ।
ஸுகா²ஶ்ரயாயை -ஜாநுநீ । த³க்ஷத்³வாராஶ்ரயாயை -ஊரூ ।
ஆஜ்ஞாஶ்ரயாயை -கு³ஹ்யம் । ரூபாஶ்ரயாயை -கடிம் । நாமாஶ்ரயாயை -நாபி⁴ம் ।
பூ⁴தாஶ்ரயாயை -உத³ரம் । ரத்நாஶ்ரயாயை -உர: । கீ³தாஶ்ரயாயை -கண்ட²ம் ।
த⁴நாஶ்ரயாயை -ஹஸ்தௌ । பத்³மாஶ்ரயாயை -முக²ம் । வித்³யாஶ்ரயாயை -

ஜிஹ்வாம் ।
ப்ராணாஶ்ரயாயை -நாஸிகாம் । ஶப்³தா³ஶ்ரயாயை -ஶ்ரோத்ரே । வஹ்ந்யாஶ்ரயாயை -

நேத்ரே ।
ப்ரஜ்ஞாஶ்ரயாயை-பா²லம்। । யோகா³ஶ்ரயாயை -ஶிர: । ஸர்வாஶ்ரயாயை -

ஸர்வாண்யங்கா³நி ।
வநஸ்பதிரஸாமிஶ்ர த³ஶாங்க³பரிவர்தி⁴தம் ।
தி³வ்யம் தூ⁴பம் த³தா³ம்யத்³ய க்³ரு’ஹ்யதாம் ஆஶ்ரயாபி⁴தே⁴ ॥தூ⁴பம் ।
ஸாஜ்யம் ஜ்வாலாஸமாயுக்தம் வர்தித்ரயஸமந்விதம் ।
தீ³பம் க்³ரு’ஹாண தே³வேஶி த³க்ஷத்³வாராதி⁴தே³வதே ॥ தீ³பம் ।
நைவேத்³யம் பாயஸாபூபப⁴க்ஷ்யலேஹ்யாதி³கல்பிதம் ।
ம்ரு’த்³வீகாதி³ப²லைர்யுக்தம் ஸுஸ்வாது³ ப்ரதிக்³ரு’ஹ்யதாம் ॥ நைவேத்³யம்
தாம்பூ³லம் ।
நீராஜநம் ஸுமாங்க³ல்யம் கர்பூரபரிகல்பிதம் ।
க்³ரு’ஹ்யதாம் ஸுப⁴கே³ ரம்யே மமாக:³ க்ஷம்யதாம் ஶிவே । நீராஜநம் -

ப்ரத³க்ஷிணநமஸ்காராந் ।
ஸர்வாஶ்ரயே தே³வி நிராஶ்ரயம் மாம் மயூரநாத²ஸ்ய பதா³ப்³ஜஸம்ஶ்ரயம் ।
விதே⁴ஹி தஸ்யார்சநப³த்³த⁴சித்தம் இந்த்³ராதி³தே³வைரபி ஸம்ஸ்துதஸ்ய ॥
உமாமஹேஶ்வர பூஜா
ஸங்கல்ப: -மயூரேஶ்வர த³க்ஷிணாங்க³தே³வதாபூ⁴தோமாமஹேஶ்வரபூஜாம் கரிஷ்யே ।

உமாமஹேஶ்வரௌ த்⁴யாயே நிர்மலஸ்ப²டிகாக்ரு’தீ ।
மயூரேஶ்வர த³க்ஷாங்க³நாயகௌ வ்ரு’ஷப⁴த்⁴வஜௌ ॥ த்⁴யாயாமி ।
ஸர்வாநந்த³மயௌ பூர்ணௌ ஸர்வவித்³யேஶ்வரௌ ஶிவௌ ।
ஆவாஹயாமி த³க்ஷாங்க³ஸம்ஸ்தி²தௌ ஸர்வஸித்³தி⁴தௌ³ ।ஆவாஹயாமி ।
ஆஸநம் ரத்நக²சிதம் ரம்யம் ஸிம்ஹாவ்ரு’தம் ஶுப⁴ம் ।
பூஜார்த²ம் வாம் ப்ரயச்சா²மி ஸுகே²நாஸ்தம் சிரந்தநௌ ॥ஆஸநம் ।
பாத்³யமாத்³யந்தஶூந்யாப்⁴யாம் ஶிவாப்⁴யாம் ஸரிதா³ஹ்ரு’தம் ।
ஹிரண்யகலஶஸ்த²ம் தத்³க்³ரு’ஹ்ணீதம் மம தை³வதே ॥ பாத்³யம் ।
அர்க்⁴யமஷ்டாங்க³ஸம்யுக்தம் க³ந்த⁴புஷ்பாதி³மிஶ்ரிதம் ।
மத்பாபபரிஹாரார்த²ம் க்³ரு’ஹ்ணீதம் பரமேஶ்வரௌ ॥ அர்க்⁴யம் ।
ஆசம்யேதாம் ஜக³த்³வந்த்³யௌ ஏலாக³ந்தா⁴தி³வாஸிதம் ।
பரப⁴க்த்யா ஸமாநீதம் ஸலிலம் வரத³ம்பதீ ॥ஆசமநீயம் ॥
த³தி⁴மத்⁴வாஜ்யஸம்யுக்தம் காம்ஸ்யபாத்ரே ப்ரதிஷ்டி²தம் ।
மது⁴பர்கமித³ம் பூஜ்யௌ க்³ரு’ஹ்ணீதம் க்ரு’பயா மயி ॥ மது⁴பர்க:॥
ரம்பா⁴ஜ்ய ஶர்கராத்³ராக்ஷாப²லை: பஞ்சாம்ரு’தம் ஶுப⁴ம் ।
ஸ்நாநார்த²ம் வாம் ப்ரயச்சா²மி குருதம் ப்ரீதிபூர்வகம் ॥ பஞ்சாம்ரு’தஸ்நாநம் ॥
மந்தா³கிந்யா:ஸமாநீதம் ஸுக³ந்தி⁴ஜலமுத்தமம் ।
ஜ்ஞாநஸம்ஶுத்³த⁴தே³ஹௌ வாம் ஸ்நாதம் மம விஶுத்³த⁴யே ॥ஸ்நாநம் ஆசமநம்
॥
அக்³நிஶௌசாநி வாஸாம்ஸி தே³ஹாலங்கரணாய து ।
த³தா³மி பரித⁴த்தம் வாம் மல்லஜ்ஜாரக்ஷணாய வை ॥ வஸ்த்ரம் ॥
உபவீதமித³ம் ஶுத்³த⁴ம் ஹேமஸூத்ரவிநிர்மிதம் ।
தே³வௌ தா⁴ரயதம் நித்யம் மம பாபவிஶுத்³த⁴யே ॥ உபவீதம் ॥
ஹாரநூபுரகேயூரதாடங்கவலயோர்மிபி:⁴ ।
அலங்குருதமாத்³யௌ வாம் ஹேமாகார வபுர்த⁴ரௌ ।ஆப⁴ரணாநி ॥
ம்ரு’க³நாப்⁴யாதி³ஸங்க்⁴ரு’ஷ்டம் ரக்தசந்த³நமுத்தமம் ।
விலிம்பதம் ஸுரஶ்ரேஷ்டௌ² பங்கம் மா லிம்பதம் மயி ॥ க³ந்தா⁴ந் ॥
பி³ல்வைர்மந்தா³ரகுஸுமை: மல்லிகாசந்த³நாதி³பி: ⁴ ।
ப⁴க்த்யா ஸங்க்³ரதி²தாம் மாலாம் ப்ரதிமுஞ்சதமாத³ராத் ॥ புஷ்பாணி ॥

அங்க³ பூஜா -ௐ......। நம: ......... பூஜயாமி ।
பத்³மபாதா³ப்⁴யாம் -பாதா³ந் ।கூ³ட⁴கு³ல்பா²ப்⁴யாம் -கு³ல்பா²ந் ।வ்ரு’த்தஜங்கா⁴ப்⁴யாம்
-ஜங்கா:⁴ ।
ஸுஜாநுப்⁴யாம் -ஜாநூநி । ரம்போ⁴ருப்⁴யாம் -ஊரூந் । ஜக³ஜ்ஜநகாப்⁴யாம் -கு³ஹ்யை:
।
ஆவர்தநாபி⁴ப்⁴யாம் -நாபீ⁴ ।முக்தாதி³ஶோபி⁴ப்⁴யாம் -வக்ஷஸீ। । ஜக³ஜ்ஜீவநாப்⁴யாம்
-குசாந் ।
கம்பு³கண்டா²ப்⁴யாம் -கண்டௌ² । ம்ரு’து³ஹஸ்தாப்⁴யாம் -ஹஸ்தாந் ।
ஸௌம்யவத³நாப்⁴யாம் -முகே² ।
ஸுநாஸாப்⁴யாம் -நாஸே । ம்ரு’கா³க்ஷிப்⁴யாம் -அக்ஷீணி । தி³க்ஶ்ரோத்ராப்⁴யாம் -

ஶ்ரோத்ராணி ।
விரூபாக்ஷாப்⁴யாம் -பா²லே । தி³வ்யமூர்த⁴ப்⁴யாம் -ஶிரஸீ ।
ஸர்வேஶ்வராப்⁴யாம் -ஸர்வாண்யங்கா³நி ॥
வநஸ்பதிரஸோத்³பூ⁴தம் கு³ல்கு³ல்வக³ருமிஶ்ரிதை: ।
த³ஶாங்கை³ர்தூ⁴பமேதத்து க்³ரு’ஹீதமபராஜிதௌ ॥தூ⁴பம் ॥
ஸாஜ்யம் த்ரிவர்திஸம்யுக்தம் வஹ்நிநா யோஜிதம் மயா ।
க்³ரு’ஹ்ணீதம் ஆநந்த³மயதீ³பம் லோகப்ரகாஶகம் ॥ தீ³பம் ॥
சித்ராந்நை:ர்லட்³டு³காபூபை: வடகைர்க்⁴ரு’தபாயஸை: ।
நிவேத³யாமி வாம் தே³வௌ பு⁴ஞ்ஜதம் பரமாத³ராத் ॥ நைவேத்³யம் தாம்பூ³லம் ॥
நீராஜநம் நீரஜாக்ஷௌ ஜ்வலிதைர்லக்ஷவர்திபி: ⁴ ।
ப்ரத³தா³மி பரேஶாநௌக்ஷமேதா²ம் மம மந்துகாந்॥ நீராஜநம் ப்ரத³க்ஷிணநமஸ்காராந்
।
மயூரேஶ்வராஜ்ஞாவிதா⁴நேஸுத³க்ஷௌ ப⁴வாநீஶிவௌ த³க்ஷிணத்³வாரஸம்ஸ்தௌ²

।
கு³ணேஶார்சநாயாமநுஜ்ஞாம் வித⁴த்தம் ஸதா³நந்த³ரூபே மநோ மேऽஸ்து நித்யம் ॥
(ப்ரார்த²நா)
அநயா பூஜயா உமாமஹேஶ்வரௌ ப்ரீயேதாம் ।
இதி ஸமாப்ய மயூரேஶ்வரம் அப்⁴யர்ச்ய உபவஸேத் । ராத்ரௌ ஜாக³ரணாதி:³ ।
த்ரு’தீயாயாம்
ப்ராத: ஸ்நாத்வா பஶ்சிமத்³வாராத்⁴யக்ஷதே³வதாம் போ⁴க³தா³ம் ரதிகந்த³ர்பௌ ச
பூஜயேத் ॥

த்ரு’தீயாயாம் த்³வாராத்⁴யக்ஷபூஜா
ஸங்கல்ப: । த்ரு’தீயாயாம் பஶ்சிமத்³வாராத்⁴யக்ஷதே³வதாபூஜாம் கரிஷ்யே ।
கலஶபூஜா ।
போ⁴க³தா³ம் சிந்தயாமீஹ ஸர்வாப⁴ரணபூ⁴ஷிதாம் ।
மயூரேஶாஜ்ஞயா ப்ரத்யக்³த்³வாரநிஷ்டா²ம் பராவராம் ॥ போ⁴க³தா³ம் த்⁴யாயாமி ॥
ஆவாஹயாமி தே³வி த்வாம் அபீ⁴ஷ்டார்த²விதா⁴யிநீம் ।
பரயா க்ரு’பயா மத்த: பூஜாம் ஸ்வீகுரு போ⁴க³தே³॥ஆவாஹயாமி ॥
ரத்நஸிம்ஹாஸநம் தே³வி மநஸா சாரு கல்பிதம் ।
அத்ராஸீநா மதீ³யார்சாம் க்³ரு’ஹாணாத்³ய ஶுசிஸ்மிதே ।ஆஸநம் ॥
உத்தமம் பாத்³யமாநீதம் ஸர்வபோ⁴க³ப்ரதா³யிநி ।
க³ங்கா³தி³ப்⁴ய: ஶுசி ஜலம் க்³ரு’ஹாண பு⁴வநாதி⁴பே ॥ பாத்³யம் ॥
அர்க்⁴யம் க³ந்தா⁴க்ஷதஸுமை: ஶுத்³த⁴ம் யச்சா²மி ஸாத³ரம் ।
அநர்க⁴போ⁴க³தா³த்ரீ த்வம் க்³ரு’ஹாண வரதா³யிநி ॥ அர்க்⁴யம் ॥
உஶீராதி³ஸுக³ந்தா⁴ட்⁴யம் கா³ங்க³தோயமநுத்தமம் ।
குருஷ்வாசமநம் ப⁴த்³ரே ஸர்வபோ⁴கா³ந்ப்ரயச்ச² மே ॥ஆசமநம் ॥
மது⁴பர்கமித³ம் தே³வி த³தி⁴மத்⁴வாஜ்யமிஶ்ரிதம் ।
மத்பாபஶமநார்தா²ய த³தா³ம்யாஶு க்³ரு’ஹாண போ⁴ ॥ மது⁴பர்க:॥
ஸ்நாநம் பஞ்சாம்ரு’தம் தே³வி க்ஷீராஜ்யமது⁴ஶர்கரை: ।
த³த்தம் தே ப்ரதிக்³ரு’ஹ்ணீஷ்வ பாவிதம் குரு மாம் ஸதா³ । பஞ்சாம்ரு’தஸ்நாநம் ॥
ஶுத்³த⁴தோயமித³ம் தே³வி ஸுக³ந்தோ⁴ஶீரவாஸிதம் ।
ஸ்நாஹி க³ங்கா³துங்க³ப⁴த்³ராஸரித்³ப்⁴ய:ஸம்யகா³ஹ்ரு’தம்॥ஸ்நாநம்ஆசமநம்॥
து³கூலத்³வயமேதத்த்வம் வஸாந பரி போ⁴க³தே³ ।
மந:ஸங்கல்பிதாந் போ⁴கா³ந் ப்ரயச்ச²ஸமலங்க்ரு’தா । வஸ்த்ரம் ॥
முக்தாமண்யஞ்சிதம் சாரு ஹாரம் வலயமங்க³த³ம் ।
ஸௌவர்ணரத்நக²சிதம் த³தா³மி ப்ரதிக்³ரு’ஹ்யதாம் ॥ஆப⁴ரணாநி ॥
க³ந்த⁴ம் க்³ரு’ஹாண ஸுரபி⁴ம் க⁴நமுஸ்தாதி³மர்தி³தம் ।
விலிம்பாநேந ஸர்வாங்க³ம் மம பங்கம் வ்யபோஹய ॥ க³ந்த⁴ம் ॥

ஶோப⁴நக்³ரதி²தாம் மாலாம் குந்த³மந்தா³ரகாதி³பி: ⁴ ।
கந்த⁴ரே ப்ரதிமுச்யாஶு மத்³ப⁴க்திம் ப்ரகடீ குரு ॥ புஷ்பாணி ॥
அங்க³ பூஜா -ௐ ......। -நம: ......... பூஜயாமி ।
போ⁴க³தா³யை -பாதௌ³ । த⁴நதா³யை -கு³ல்பௌ² । யஶோதா³யை -ஜங்கே⁴ ।
ஶுப⁴தா³யை ஜாநுநீ ।
ப³லதா³யை -ஊரூ । புத்ரதா³யை -கு³ஹ்யம் ।அந்நதா³யை -ஜட²ரம் । பா⁴க்³யதா³யை
-உர: ।
ஸ்வரதா³யை -கண்ட²ம் । ஜ்ஞாநதா³யை -முக²ம் । ரூபதா³யை -சக்ஷு: ।
ப்ராணதா³யை -நாஸிகே । கீர்திதா³யை -ஶ்ரோத்ரே । ஶர்மதா³யை -ஶிர: ।
ப⁴க்திதா³யை -ஸர்வாண்யங்கா³நி ।
த³ஶாங்க³தூ⁴பிதம் தூ⁴பம் ம்ரு’க³ஶாபா³க்ஷி க்³ரு’ஹ்யதாம் ।
ஆக்⁴ரேய:ஸர்வதே³வாநாம் ஜிக்⁴ர ஸர்வாங்க³ஶோப⁴நே ॥தூ⁴பம் ॥
தீ³பம் வர்தித்ரயோபேதம் ஜ்வலிதம் வஹ்நிதேஜஸா ।
த³ர்ஶயாமி மயூரேஶப்ரத்யக்³த்³வாராஶ்ரயே ஶுபே⁴ ॥ தீ³பம் ॥
பாயஸம் பிஷ்டக்ரு’ஸரசித்ராந்நாபூபஶஷ்குலீ: ।
நிவேத³யாம்யஹம் தே³வி க்³ரு’ஹாண பரயா முதா³॥ நைவேத்³யம் தாம்பூ³லம் ॥
நீராஜநம் ஸுமாங்க³ல்யம் கர்பூரேண விநிர்மிதம் ।
ஸர்வமங்க³ளலாபா⁴யஸங்கஷ்டவிநிவ்ரு’த்தயே॥ நீராஜநம்॥ ப்ரத³க்ஷிணநமஸ்காராந்
।
ஶ்ரீ போ⁴க³தே³ தே³வி கு³ணேஶபாத³பத்³மத்³வயாஸக்தமநா ப⁴வேயம் ।
ததா²த்வமேவாஶு விதா⁴ய தஸ்ய பூஜாவிதௌ⁴ தே³ஹிபராமநுஜ்ஞாம் ॥ (ப்ரார்த²நா)
அநயா பூஜா போ⁴க³தா³ ப்ரீயதாம் ।
ரதிகந்த³ர்ப பூஜா -

த்⁴யாயாமி ரதிகந்த³ர்பம் கு³ணேஶாஜ்ஞாவிதா⁴யிநௌ ।
ப்ரத்யக்³த்³வாராங்க³ஸம்ஸ்தா²நௌ ரூபயௌவநஶாலிநௌ ॥ த்⁴யாயாமி ॥
ஆவாஹயாமி தே³வேஶௌ ஸர்வஸுந்த³ரகா³த்ரிணௌ ।
கு³ணேஶபூஜா ஸம்பூர்ணப²லாவாப்தேரபீ⁴ப்ஸயா ॥ஆவாஹயாமி ॥
ஆஸநம் ரத்நக²சிதம் ஆதி³தே³வௌ ஸுகல்பிதம் ।
அத்ர ஸ்தம் மம பூஜார்த²ம் மநோऽபீ⁴ஷ்டம் ப்ரயச்ச²தம் ॥ஆஸநம் ॥
அநாத்³யந்தௌ காமதே³வௌ யவதூ³ர்வாதி³ஸம்யுதம் ।

mayUreshvarapUjA.pdf 11



மயூரேஶ்வரபூஜா

பாத்³யம் த³தா³மி க்³ரு’ஹ்ணீதம் மநோநைர்மல்யமஸ்து மே ॥ பாத்³யம் ॥
அர்க்⁴யம் ஸுவர்ணகரகே ஸமாநீதம் ஹி ஸுந்த³ரௌ ।
மம தேஜோऽபி⁴வ்ரு’த்³த்⁴யர்த²ம் க்³ரு’ஹ்ணீதம் தோயமுத்தமம் ॥ அர்க்⁴யம் ॥
ஸங்க³ல்பஜௌ தோயமித³ம் த³த்தமாசமநாய வாம் ।
உஶீரேலாலவங்கா³தி³ வாஸிதம் ஸ்வாது³ ஶீதலம் ॥ஆசமநம் ॥
மது⁴பர்கம் த³தா³ம்யாதௌ³ த³ம்பதீ ஸாது⁴ கல்பிதம் ।
த³தி⁴மத்⁴வாஜ்யஸம்யுக்தம் க்³ரு’ஹ்ணீதம் பரமாத³ராத் ॥ மது⁴பர்க:॥
ஸித்³த⁴ம் பஞ்சாம்ரு’தமித³ம் ஸ்நாநாய ப²லஸம்ஸ்க்ரு’தம் ।
க்³ரு’ஹ்ணீதம் ரதிகந்த³ர்பௌ மம ஸர்வார்த²ஸித்³த⁴யே ॥ பஞ்சாம்ரு’தஸ்நாநம் ॥
க்ரு’ஷ்ணாகோ³தா³வரீரேவாஸரித்³ப்⁴ய: பரிபூரிதம் ।
ஆநீதம் கலஶம் ஸம்யக் ஸ்நாதம் ரதிமநோப⁴வௌ ॥ஸ்நாநம்,ஆசமநம் ॥
மநோஜ்ஞாநீஹ வஸ்த்ராணி பரித⁴த்தம் த³தா³ம்யஹம் ।
லஜ்ஜாஸம்ரக்ஷணார்தா²ய மஹார்கா⁴ணி வராணி ச ॥ வஸ்த்ராணி ॥
ஹேமதந்து ப்ரக்லு’ப்தாநி ஹ்ரு’த்³யாநி பரிஶுத்³த⁴யே ।
த³த்தாநி பரயா ப⁴க்த்யா பூதம் மாம் குருதம் ஸதா³॥ உபவீதம் ॥
ஹாரகங்கணகேயூரமேக²லாநூபுராதி³பி:⁴ ।
ப⁴க்த்யா ஸமர்பிதைர்நித்யம் அலங்குருதமாத³ராத் ॥ஆப⁴ரணம் ॥
க³ந்த⁴ம் கலயதம் பா²லயுக³ளே ம்ரு’க³நாபி⁴ஜம் ।
ஶோப⁴நாய ப்ரயச்சா²மி குருதம் மாம் ஸுக³ந்தி⁴நம் ॥ க³ந்த⁴ம் ॥
புஷ்பாணி ஸுரபீ⁴ண்யத்³ய மல்லிகாவகுலாநி ச ।
ஸமர்பயாமி க்³ரு’ஹ்ணீதம் பஶ்சிமத்³வாரவாஸிநௌ ॥ புஷ்பாணி ॥
அங்க³பூஜா -ௐ ......॥ நம: .........। பூஜயாமி ।
மநோஜாப்⁴யாம் -பாதா³ந் । மங்க³ளமூர்திப்⁴யாம் -கு³ல்பா²ந் । நித்யயுவப்⁴யாம் -

ஜங்கா: ⁴ ।
ஆஹ்லாத³காரிப்⁴யாம் -ஜாநூநி ।அதிஸுந்த³ராப்⁴யாம் -ஊரூந் ।சக்ஷுரகோ³சரராப்⁴யாம்
-கு³ஹ்யே ।
அவ்யக்தமூர்திப்⁴யாம் -கரௌ । ஆநந்த³ரூபாப்⁴யாம் -ஜட²ரே । நிம்நநாபி⁴ப்⁴யாம் -

நாபீ⁴ ।

ஹாரஶோபி⁴ப்⁴யாம் -வக்ஷஸீ ।கா³நரஸிகாப்⁴யாம் -கண்டௌ²।ஆஜாநுபா³ஹுப்⁴யாம்
-பா³ஹூந் ।
ஶுசிஸ்மிதாப்⁴யாம் -முகே² । சம்பகநாஸாப்⁴யாம் -நாஸிகே ।
குண்ட³லாலங்க்ரு’தாப்⁴யாம் -கர்ணாந் । இந்தீ³வராக்ஷிப்⁴யாம் -அக்ஷீணி ।
திலகிதபா²லாப்⁴யாம் -பா²லே । ரதிமந்மதா²ப்⁴யாம் -ஶிரஸி ।
சித்தஜந்மப்⁴யாம் -ஸர்வாண்யங்கா³நி ॥
த³ஶாங்க³சூர்ணஸம்மிஶ்ரம் வரதூ⁴பமித³ம் ஶுப⁴ம் ।
ஆக்⁴ராபயாமி தே³வேஶௌ க்³ரு’ஹ்ணீதம் கருணாகரௌ ॥தூ⁴பம் ॥
தீ³பம் த³தா³மி ஸுப⁴கௌ³கு³ணேஶபுரபஶ்சிமே ।
முக்²யாங்க³த்வேந நிர்தி³ஷ்டௌ தி³ஶதம் பா⁴க்³யமுத்தமம் ॥ தீ³பம் ॥
மோத³கைர்லட்³டு³கை: பூபைர்வடகை: பூரிகாதி³பி: ⁴ ।
நைவேத்³யம் காரயாமீஶௌ பு⁴ஞ்ஜீதா²ம் ரதிமந்மதௌ² ॥ நைவேத்³யம், ஆசமநம்,
தாம்பூ³லம் ॥
நீராஜநம் த³தா³ம்யாத்⁴யௌ ஸர்வஸம்பத்ப்ரபூரகௌ ।
அபராத⁴க்ஷமாயாத²ஸர்வமங்க³ளமஸ்து மே ॥ நீராஜநம் । ப்ரத³க்ஷிணநமஸ்காராந்
।
கு³ணேஶார்சநாயாம் த்வதீ³யாமநுஜ்ஞாம்
ப்ரயாசேऽத்³ய ப⁴க்தேர்விவ்ரு’த்³தி⁴ம் ரதீஶௌ ।
மயூரேஶபுர்யா: ப்ரவேஶே ச யோக்³யம்
விதா⁴துஶ்ச மோத³ப்ரமோதௌ³ யதேதா²ம் ॥ ப்ரார்த²நா ॥
அநயா பூஜயா ரதிகந்த³ர்பௌ ப்ரீயேதாம் ॥
(ஸ்நாத்வா மயூரேஶம் ஸம்பூஜ்ய உபவஸேத்³ராத்ரௌ ஜாக³ரணாதி³பி: ⁴ ।
இதி த்ரு’தீயா திதி²பூஜாம் ஸமாபயேத் ।)
சதுர்த்²யாம் ப்ராத:ஸ்நாத்வா க்ரு’தநித்யக்ரிய: உத்தரத்³வாராத்⁴யக்ஷாம் காமதா³ம்
அங்க³தே³வௌ மஹீவராஹௌ ச பூஜயேத் ।
சதுர்த்²யாம் த்³வாராத்⁴யக்ஷதே³வதா பூஜா
த்⁴யாயாமி காமதா³ம் தே³வீம் ப⁴க்தகாமப்ரதா³யிநீம் ।
கு³ணேஶபத்தநோதீ³ச்யத்³வாரஸம்ஸ்தா²நதே³வதாம் ॥ காமதா³ம் த்⁴யாயாமி ॥
ஆவாஹயாமி தே³வி த்வாம் அபீ⁴ஷ்டவரதா³ ப⁴வ ।
கு³ணேஶார்சாப²லாவாப்திகாமோऽஹம் காமதே³வதே ॥ஆவாஹயாமி ॥

ஆஸநம் கல்பிதம் ரம்யம் ஹேமரத்நவிசித்ரிதம் ।
த³தா³ம்யாஸ்வ மஹாதே³வி ப்ரஸாத³ம் குரு ஸர்வதா³॥ஆஸநம் ॥
ஹேமகும்ப⁴ஸமாநீதம் பாத³ப்ரக்ஷாலநாய தே ।
குஶாக்ஷதாதி³ஸம்மிஶ்ரம் ஸலிலம் ப்ரதிக்³ரு’ஹ்யதாம் ॥ பாத்³யம் ॥
அர்க்⁴யமஷ்டாங்க³ஸம்யுக்தம் யவதூ³ர்வாதி³ஸம்யுதம் ।
காமதே³ தே³வி க்³ரு’ஹ்ணீஷ்வ ஹஸ்தாப்⁴யாம் பரமாத³ராத் ॥ அர்க்⁴யம் ॥
ஆசம்யதாம் ஜக³த்³வந்த்³யே ஶுத்³த⁴தோயம் மயா ஹ்ரு’தம் ।
அந்த:கரணஶுத்³த்⁴யர்த²ம் விதே⁴ஹி கருணாம் மயி ॥ஆசமநம் ॥
மது⁴பர்கமித³ம் தே³வி த³தி⁴மத்⁴வாஜ்யமிஶ்ரிதம் ।
க்³ரு’ஹாண ஸர்வவரதே³ மமாராதீந்நுதே³ஶ்வரி ॥ மது⁴பர்க:॥
ஸ்நாநம் பஞ்சாம்ரு’தேநைவ க்ஷீரமத்⁴வாஜ்யஶர்கரை: ।
ஸம்பாதி³தேந காமேஶி குருஷ்வ பரயா முதா³ । பஞ்சாம்ரு’தஸ்நாநம் ॥
க³ங்கா³மருத்³வ்ரு’தா⁴தி³ப்⁴ய: தோயம் ஹேமக⁴டாஹ்ரு’தம் ।
ஸ்நாஹி கல்யாணி வரதே³ மம பாபம் விஶோத⁴ய ॥ஸ்நாநம் -ஆசமநம் ॥
வஸநம் காமதே³ பீதம் ஸுஸூக்ஷ்மம் தே³வநிர்மிதம் ।
பரித⁴த்ஸ்வ பரேஶாநி குரு மாம் ஹ்ரு’ஷ்டமாநஸம் ॥ வஸ்த்ரம் ।
ஹாரதாடங்ககேயூரநாஸிகாப⁴ரணாதி³பி: ⁴
ஸங்க்லு’ப்தைஶ்ச மயா ரம்யை:குரு தே³ஹமலங்க்ரு’தம் ॥ஆப⁴ரணாநி ।
ஶ்ரீக²ண்ட³க⁴நஸாராதி³விமிஶ்ரம் க³ந்த⁴முத்தமம் ।
க்³ரு’ஹாண ஸர்வஸுரபி⁴ம் மம பங்கம் விநாஶய ॥ க³ந்த⁴ம் ।
புஷ்பமாலாம் விசித்ராம் ச சம்பகாஶோகநிர்மிதாம் ।
த³தா³மி பூ⁴ஷணார்தா²ய ப்ரதிமுஞ்ச பராவரே ॥ புஷ்பாணி ।
அங்க³பூஜா -ௐ ......। நம: .........॥ பூஜயாமி ।
காமதா³யை -பாதௌ³ । ஶர்மதா³யை -கு³ல்பௌ² ।தூணஜங்கா⁴யை -ஜங்கே⁴ ।
முகுடஜாநவே -ஜாநூ । கரபோ⁴ரவே -ஊரூ । ஶுப⁴கட்யை- கடிம் ।
க³ம்பீ⁴ரநாப⁴யே -நாபி⁴ம் । க்ரு’ஶோத³ர்யை -உத³ரம் । விஶுத்³தா⁴யை -ஹ்ரு’த³யம் ।
மஹோரஸ்காயை -உர: । ஶுப⁴கண்டா²யை -கண்ட²ம் । வல்லீபு⁴ஜாயை -பா³ஹூ ।
ஸுமுகா²யை -முக²ம் ।ஸுநஸே -நாஸிகாம் ।ஸுகர்ணாயை கர்ணௌ ।
பத்³மநேத்ராயை -நேத்ரே । ப²லகபா²லாயை -பா²லம் ।ஸர்வேஶ்வர்யை -ஶிர: ।

காமதா³யை -ஸர்வாண்யங்கா³நி ।
த³ஶாங்க³ம் கு³க்³கு³லூபேதம் ஸுக³ந்தி⁴ ஸுமந: ப்ரியம் ।
ஆக்⁴ராபயாமி தே தூ⁴பம் க்³ரு’ஹ்யதாம் காமதா³யிநி ॥தூ⁴பம் ।
ஸாஜ்யம் த்ரிவர்திஸஹிதம் வஹ்நிநா யோஜிதம் மயா ।
க்³ரு’ஹாண மங்க³ளம் தீ³பம் த்ரைலோக்யதிமிராபஹம் ॥ தீ³பம் ।
நைவேத்³யம் ஷட்³ஸோபேதம் நாநாப⁴க்ஷ்யப்ரபூரிதம் ।
த³தா³மி காமதே³ தே³வி ப்ரீத்யா பு⁴ங்க்ஷ்வ யதா²ஸுக²ம் ॥ நைவேத்³யம்,ஆசமநம்,
தாம்பூ³லம் ।
நீராஜநம் நீரஜாக்ஷி க்⁴ரு’தாக்தை: பஞ்சவர்திபி:⁴ ।
வஹ்நிநா யோஜிதைரேதத் க்³ரு’ஹீத்வா குரு மே ஶிவம் ॥ நீராஜநம், ப்ரத³க்ஷிண
நமஸ்கார: ।
காமார்த²தே³ காமிநி ப⁴க்தகாமப்ரபூரணி த்வம் மம தே³ஹி காமாந் ।
மயூரநாதா²ர்சந பா⁴க்³யகாமம் ப்ரபந்நமேநம் ப⁴வதீ ப்ரஶாதி⁴ (க்ஷமஸ்வ)।
ப்ரார்த²நா ।
அநயா பூஜயா காமதா³ ப்ரீயதாம் ।
மஹீவராஹபூஜா ।
த்⁴யாயாமி பூ⁴வராஹௌ வாம் கு³ணேஶாஜ்ஞாநுகாரிணௌ ।
தத்³வாமாங்க³தயோதீ³ச்யாம் ஸ்தி²தௌ லோகஸ்ய ரக்ஷகௌ ॥ த்⁴யாயாமி ।
ஆவாஹயாமி பூ⁴கோலௌ ஜக³து³த்³தா⁴ரகௌ முதா³ ।
பூஜாம் ப்ரதிக்³ரு’ஹ்யதாம் கு³ணேஶாநுக்³ரஹேச்ச²யா ।ஆவாஹயாமி ।
ஆஸநம் ரத்நஸௌவர்ணக²சிதம் லக்ஷணாந்விதம் ।
ஆஸ்தம் பூஜாவிதா⁴நாய பரயா க்⁴ரு’ணயா மயி ॥ஆஸநம் ।
பாத்³யமாத்³யந்தரஹிதௌ மம பாபவிஶுத்³த⁴யே ।
த³தா³மி குருதம் ப்ரீத்யா ஶுத்³த⁴தோயமித³ம் ஶுப⁴ம் ॥ பாத்³யம் ।
அர்க்⁴யம் க³ந்த⁴குஶாக்³ரைஶ்ச மிஶ்ரிதம் பரிகல்பிதம் ।
ப்ரஜாபஶ்வாதி³ வ்ரு’த்³த்⁴யர்த²ம் க்³ரு’ஹ்ணீதம் ஜலமுத்தமம் ॥ அர்க்⁴யம் ।
ஆசம்யேதாம் ஜக³த்பூஜ்யௌ உஶீரைலாதி³ வாஸிதம் ।
அம்ப: ⁴ பூதம் த³தா³மீஶௌ நீரோக³ம் குருதம் ச மாம் ॥ஆசமநம் ।
த³தி⁴மத்⁴வாஜ்யஸம்மிஶ்ரம் மது⁴பர்கம் மயாऽऽத³ராத் ।
கல்பிதம் பூ⁴வராஹௌ வாம் க்³ரு’ஹ்ணீதமமரார்சிதௌ ॥ மது⁴பர்க: ।
க்ஷீராஜ்ய மது⁴ரம்பா⁴தி³ ப²லை: பஞ்சாம்ரு’தம் க்ரு’தம் ।
ஸ்நாதம் மஹீகிடீ மஹ்யம் ப⁴க்திம் த³த்தம் பதா³ம்பு³ஜே ॥ பஞ்சாம்ரு’தஸ்நாநம் ॥

ஹேமகும்ப⁴ஸமாநீதஶுத்³த⁴தோயேந வாம் ஸதா³ ।
அபி⁴ஷிஞ்சாமி க்ரு’பயா ஸமாலோகயதம் ச மாம் ॥ஸ்நாநமாசமநம் ச ।
அப்³தி⁴ரூபாணி வஸ்த்ராணி நீலபீதாதி³காந்யபி ।
மஹார்க்⁴யாணி ப்ரக்லு’ப்தாநி ஸமாச்சா²த³யதம் ரஸாத் ॥ வஸ்த்ரம் ।
ஹேமஸூத்ராணி நிர்மாய ப்ரத³த்தாநி வராணி ச ।
உபவீதாநி க்³ரு’ஹ்ணீதம் மஹீகோலௌ பராத்பரௌ ॥ உபவீதம் ॥
ஸுக³ந்த⁴ம் கு³ணபூ⁴தம் வாம் முஸ்தாக⁴நரஸாதி³பி: ⁴ ।
க்⁴ரு’ஷ்ட்வா த³த்தம் ப்ரக்³ரு’ஹ்யாஶு வரதௌ³ ப⁴வதம் ஸதா³॥ க³ந்தா⁴ந் ।
ஜாதீசம்பகபுந்நாக³கேதகீவகுலாதி³பி:⁴ ।
க்³ரதி²தாம் மாலிகாம் சித்ராம் க்³ரு’ஹ்ணீதம் பரமாத³ராத் ॥ புஷ்பாணி ।
அங்க³பூஜா । ௐ .......... நம: ........... பூஜயாமி ।
பாதாலபாதா³ப்⁴யாம் -பாதா³ந் । மஹாதலகு³ல்பா²ப்⁴யாம் -கு³ல்பா²ந் ।
தலாதலஜங்கா⁴ப்⁴யாம் -ஜங்கா:⁴ । ரஸாதலஜாநுப்⁴யாம் -ஜாநூநி ।
ஸுதலோருப்⁴யாம் -ஊரூ । விதலகு³ஹ்யாப்⁴யாம் -கு³ஹ்யே । அதலகடிப்⁴யாம் -கடீ
।
பூ⁴நாபி⁴ப்⁴யாம் -நாபீ⁴ । பு⁴வர்ஜட²ராப்⁴யாம் -ஜட²ரே । ஸ்வர்ஹ்ரு’த³யாப்⁴யாம் -

ஹ்ரு’த³யே ।
மஹர்வக்ஷோப்⁴யாம் -வக்ஷஸீ । ஜநோபா³ஹுப்⁴யாம் -பா³ஹூந் । தப:கண்டா²ப்⁴யாம்
-கண்டௌ² ।
ஸத்யமுகா²ப்⁴யாம் -முகே²। ப்ராணாதி³ரூபாப்⁴யாம் -நாஸிகே । இநேந்து³நேத்ராப்⁴யாம்
-நேத்ராணி ।
ஶப்³த³ரூபாப்⁴யாம் -ஶ்ரோத்ராணி । திலகிதபா²லாப்⁴யாம் -பா²லே ।
அக்³நிமூர்த⁴ப்⁴யாம் -ஶிரஸீ । மஹீவராஹாப்⁴யாம் -ஸர்வாண்யங்கா³நி ॥।
கு³க்³கு³ல்வக³ருஸம்மிஶ்ரம் தூ⁴பந்த³த்தமித³ம் ப்ரபூ⁴ ।
ஆக்⁴ராபயாமி பூ⁴கோலௌ ஸுரபி⁴ க்⁴ராணமுத்தமம் ॥தூ⁴பம் ॥
தீ³பம் த³தா³மி வாம் தி³வ்யம் பஞ்சவர்த்யக்³நியோஜிதம் ।
த³ர்ஶயாமி ஸுரஶ்ரேஷ்டௌ² மாம் கடாக்ஷேண பஶ்யதம் ॥ தீ³பம் ॥
அந்நம் சதுர்விதோ⁴பேதம் பு⁴ஞ்ஜாதா²ம் ஆதி³பூ⁴கிடீ ।
நாநாப⁴க்ஷ்யப²லோபேதம் நைவேத்³யம் கல்பிதம் மயா ॥ நைவேத்³யதாம்பூ³லே ।
நீராஜநம் மஹீகோலௌ கர்பூரேண க்ரு’தம் மயா ।

ஸர்வமங்க³ளலாபா⁴யாப்யபராத⁴க்ஷமாய ச ॥ நீராஜநம் ப்ரத³க்ஷிணநமஸ்காரௌ ।
நித்யௌ விஶுத்³தௌ⁴ மஹீகோலரூபௌ கு³ணேஶார்சநாயாமநுஜ்ஞாம் வித⁴த்தம் ।
த்ரிமூர்திஸ்வரூபே மயூரேஶ்வரே மாம் பதா³ம்போ⁴ஜப⁴க்தம் நதம் ப்³ரூதமாராத் ॥
அநயா பூஜயா மஹீவராஹௌ ப்ரீயேதாம் ॥
கு³ணேஶபூஜாக்ரம: ।
ப்ராத: ஸ்நாத்வா, மாத்⁴யாஹ்நிகக்ரியாம் ஸமாப்ய ஶ்லக்ஷ்ணாம் ஶுத்³தா⁴ம்
பாஷாணஶர்கராதி³வர்ஜிதாம்
ம்ரு’த³மாநீய ப்³ரஹ்மவிஷ்ணுருத்³ராத்மகத்வேந த்ரிமுக²ம் ஶுண்டா³விராஜிதம்
ஶூர்பகர்ணாதி³லக்ஷணயுக்தம் ஷட்³பு⁴ஜம் பாஶாங்குஶ
சக்ரத்ரிஶூல-பரஶு-மோத³க ஸ்வத³ந்தசிஹ்நிதம்
பார்ஶ்வஸ்த²மயூரஸஹிதம் தே³வம் நிர்மாய, சதுர்த்³வாரஸஹிதம்
ஸோபாநத்ரயஸஹிதம் மண்ட³பம்
விரச்ய, தத்ர தே³வம் ப்ரதிஷ்டா²ப்ய, பூர்வோக்தவிதி⁴நா த்³வாரதே³வதா:
அங்க³தே³வதாஶ்ச ஸம்பூஜ்ய,
மயூரேஶ்வரபூஜாம் கரிஷ்யே இதி ஸங்கல்ப்ய, பூ⁴ஶுத்³தி⁴ம்,
பூ⁴தஶுத்³தி⁴ம், மாத்ரு’காந்யாஸம், தீ³பபூஜாம்,
க⁴ண்டாபூஜாம் கலஶஶங்க²பூஜாம் ஆத்மபூஜாம் ச குர்யாத் ।
ஹ்ரு’த்பத்³மகர்ணிகாமத்⁴யாத் ஆக³ச்ச²த்வம் க³ணேஶ்வர ।
ஸித்³த்⁴யா பு³த்³த்⁴யா ச ஸஹித:ஸக³ண:ஸந்நிதி⁴ம் குரு ।
(இதி ஹ்ரு’த³யபத்³மாதா³க³தம் பி³ம்பே³ விபா⁴வ்ய, யதா²ஶக்தி மூலமந்த்ரம் ஜப்த்வா
பி³ம்பே³
ஸமர்பயேத் ।)
ஆதா⁴ரஶக்திகமலாஸநாய நம: । தீவ்ரா - ஜ்வாலிநீ - நந்தா³ - போ⁴க³தா³ -
காமரூபிணீ - உக்³ரா - தேஜோவதீ -ஸத்யா - விக்⁴நநாஶிந்யாக்²ய பீட²ஶக்திப்⁴யோ
நம: । (ப்ராணாந்ப்ரதிஷ்டா²ப்ய, ஷோட³ஶபி:⁴ உபசாரை: உபசர்ய, நீராஜநாநந்தரம்
ஏகவிம்ஶதி தூ³ர்வா:ஸமர்ப்ய பஞ்சாவரணதே³வதாபூஜாம் குர்யாத் ।உத்தராங்க³த்வேந
மூலமந்த்ரஜபம்
க்ரு’த்வா தே³வஹஸ்தே ஸமர்பயேத் । ராத்ரௌ ஜாக³ரணம் க்ரு’த்வா உபோஷ்ய
ப்ராத:ஸ்நாத்வா க்ரு’தநித்யக்ரிய:,
ஸ்வக்³ரு’ஹ்யோக்தவிதி⁴நா அக்³நிம் ப்ரதிஷ்டா²ப்ய இக்ஷு - ஸக்து - ரம்பா⁴ப²ல -

ப்ரு’து²க -

தில - மோத³க - நாரிகேல - லாஜாக்²யாஷ்டத்³ரவ்யை: யதா²ஶக்தி ஜுஹுயாத் ।
பாரணாம்
ஸமாப்ய பரேத்³யு: ப்ராத: பூஜாம் விதா⁴ய பி³ம்ப³ம் ஶிபி³காமாரோப்ய பா³லை:

த³ண்ட³க்ரீடா³
வாத்³யகோ⁴ஷபுர:ஸரம் பி³ம்ப³ம் ஜலே விஸ்ரு’ஜேத் । இதி ஸங்க்³ரஹ: ।
பூஜாவிதி: ⁴
நப⁴ஸ்யே ஶுக்லபக்ஷே து சதுர்த்²யாமர்சிதோ மயா ।
க்ரு’தா ச விதி⁴வந்மூர்தி: ம்ரு’ண்மயீ ஸௌம்யத³ர்ஶநா ॥
கி³ரிஜாऽபீ⁴ஷ்டஸித்³த்⁴யர்த²ம் தஸ்யாமாவிரபூ: ⁴ கில ।
அநேகாக்ஷிஶிர: பாத³பா³ஹு கர்ணாயுத:⁴ ஸ்வயம் ॥
விஶ்வரூபஸ்ய ப⁴வதோ த³ர்ஶநே கி³ரிஜா ப⁴யாத் ।
துஷ்டாவ பரயா ப⁴க்த்யா தஸ்யை துஷ்டோ வரம் ஹ்யதா:³॥
பா³லக்ரீட³நார்தா²ய பா³லரூபோऽப⁴வஸ்ததா³ ।
பூஜார்த²ம் தாத்³ரு’ஶம் ரூபம் ஸம்ஸ்மராமி க³ஜாநந ॥
ப்³ரஹ்மவிஷ்ண்வீஶவத³நம் ஶுண்டா³ரத³நஶோபி⁴தம் ।
கோடிஸூர்யப்ரதீகாஶம் சந்த்³ரகோடிஸுஶீதலம் ॥
பாஶாங்குஶௌ சக்ரஶூலௌ பர்ஶுமோத³கத³ந்தகாந் ।
பி³ப்⁴ராணம் ஷட்³பு⁴ஜை:ஸம்யக் கு³ணேஶாபி⁴த⁴மீஶ்வரம் ॥
வாமத³க்ஷிண பா⁴க³ஸ்த²ஸித்³தி⁴பு³த்³தி⁴ஸமாவ்ரு’தம் ।
ஹாரதாடங்ககேயூரமுகுடாத்³தி⁴ விராஜிதம் ॥ 242

பீதாம்ப³ரத⁴ரம் பா²லசந்த்³ரம் பா⁴ஸ்வரவிக்³ரஹம் ।
நாக³கக்ஷோத³ரா ப³ந்த⁴ம் நாக³யஜ்ஞோபவீதிநம் ॥
ஸிந்தூ³ரிதமஹாகும்ப⁴ம் ஶூர்பகர்ணமுபாஸ்மஹே ॥ த்⁴யாநம் ।
(ப்ராணப்ரதிஷ்டா²ம் க்ரு’த்வா)
அத்ராக³ச்ச² மயூரேஶ ப்³ரஹ்மாதி³முநிவந்தி³த ।
ஆவாஹயாமி பி³ம்பே³ऽஸ்மிந் மம பூஜாம் க்³ரு’ஹாண போ⁴ ॥
ஸஹஸ்ரஶீர்ஷாம் + த³ஶாங்கு³லம் ।ஆவாஹயாமி ।
ஸ்வர்ணஸிம்ஹாஸநம் சாரு நவரத்நவிசித்ரிதம் ।
ஸுகே²நாஸ்வ கு³ணேஶாந ப⁴க்திம் தே³ஹி பதா³ம்பு³ஜே ॥

புருஷ ஏவே + ரோஹதி ।ஆஸநம் ஸமர்பயாமி ।
பாதௌ³ ப்ரக்ஷாலயாமீஶ யவதூ³ர்வாக்ஷதாதி³பி: ⁴ ।
புஷ்பாதி³பி⁴ஶ்ச ஸம்ஶுத்³த⁴க³ங்கா³தி³ஸலிலை: ஶுபை: ⁴ ॥
ஏதாவாநஸ்ய + தி³வி । பாத்³யம் ஸமர்பயாமி ।
மயூரேஶ த³தா³ம்யர்க்⁴யம் குஶபுஷ்பாதி³மிஶ்ரிதம் ।
க்³ரு’ஹாண ஸர்வவரத³ ப்ரஜாஸந்ததிரஸ்து மே ॥
த்ரிபாதூ³ர்த்⁴வ +அபி⁴ । அர்க்⁴யம் ஸமர்பயாமி ।
த³தா³ம்யாசமநீயம் தே மது⁴பர்கபுரஸ்தநம் ।
உஶீரவாஸிதம் தோயம் க³ங்கா³யா உத்³த்⁴ரு’தம் ஶுப⁴ம் ॥
தஸ்மாத்³விரா + புர: ।ஆசமநீயம் ஸமர்பயாமி ।
மது⁴பர்கமித³ம் ரம்யம் த³தி⁴மத்⁴வாஜ்யமிஶ்ரிதம் ।
கு³ணேஶ காம்ஸ்யபாத்ரஸ்த²ம் அந்நவாந்ஸ்யாம் க்³ரு’ஹாண போ: ⁴ ॥
யத்புருஷேண +ஹவி: । மது⁴பர்க: ।
ஸிதா -க்ஷீராஜ்ய -மது⁴பி: ⁴ ரம்பா⁴க²ர்ஜூரகாதி³பி: ⁴ ।
ப²லை: பஞ்சாம்ரு’தம் க்லூ’ப்தம் ஸ்நாநாய ப்ரதிக்³ரு’ஹ்யதாம் ॥
பஞ்சாம்ரு’தஸ்நாநம் ஸமர்பயாமி ।
க³ங்கா³கோ³தா³வரீக்ரு’ஷ்ணாதுங்க³ப⁴த்³ராஸமாஹ்ரு’தம் ।
ஹேமகும்பை⁴ரித³ம் ஶுத்³த⁴ம் ஸுக³ந்தி⁴ ஸ்நாஹி நிர்மலம் ॥
தம் ய ஜ்ஞம் + ஶ்ச யே ।ஸ்நாநம் ஸமர்பயாமி ।ஆசமநம் ஸமர்பயாமி ।
பீதாம்ப³ரயுக³ம் ஸூக்ஷ்மம் ருக்மதந்து விசித்ரிதம் ।
மயூரேஶ க்³ரு’ஹாண த்வம் பரிதே⁴ஹி முதா³ மயி ॥
தஸ்மாத்³யஜ்ஞாத் + யே । வஸ்த்ரே ஸமர்பயாமி ।
உபவீதமித³ம் ஶுப்⁴ரம் மயா ப⁴க்த்யா ப்ரகல்பிதம் ।
ஸர்வபாபவிஶுத்³த்⁴யர்த²ம் க்³ரு’ஹாண பரமாத³ராத் ॥
தஸ்மாத்³யஜ்ஞாத் +அஜாயத । உபவீதம் ஸமர்பயாமி ।
கிரீடஹாரகடககிங்கிணீநூபுராதி³பி: ⁴ ।
அலங்குரு மயூரேஶ ஶோபா⁴யை ஸார்வகாலிகம் ॥
பூ⁴ஷணாநி ஸமர்பயாமி ।
த⁴நகேஸரகஸ்தூரீ ரோசநா சந்த³நாதி³பி: ⁴ ।

விக்⁴ரு’ஷ்டக³ந்த⁴ம் ஸுரபி⁴ லேபநார்த²ம் த³தா³மி தே ॥
தஸ்மாத³ஶ்வா + வய: । க³ந்தா⁴ந்தா⁴ரயாமி ।
அக்ஷதாம்ஶ்ச மயூரேஶ குங்குமாக்தாந் க்³ரு’ஹாண போ⁴ ।
ஸமர்பிதாந்மயா ப⁴க்த்யா அக்ஷதம் குரு மாம் ஸதா³॥
அக்ஷதாந்ஸமர்பயாமி ।
சம்பகாஶோகபுந்நாக³கேதகீவகுலாதி³பி: ⁴ ।
நந்த³நாஹ்ரு’தபுஷ்பைஶ்ச அர்பயாம்யத்³ய மாலிகாம் ॥
யத்புருஷம் + வுச்யேதே । புஷ்பமாலாம் ஸமர்பயாமி ।
மல்லிகாமாலதீ ஜாதீபி³ல்வை: மருவகை:ஸுமை: ।
ஸௌக³ந்தி⁴கை: ஶமீபத்ரை:தூ³ர்வாபி: ⁴ பூஜயாம்யஹம் ॥
புஷ்பாணி ஸமர்பயாமி ।
அங்க³பூஜா -ௐ ......... நம: .......... பூஜயாமி ।
கு³ணேஶாய -பாத³நகா²நி ।ஸத்வாய -பாதா³ங்கு³லீ: । ரஜஸே -பாத³தலம் ।
தமஸே -பாதௌ³ । ப்ரு’தி²வ்யாத்மநே -கு³ல்ப²ம் । அபா³த்மநே -ஜங்கே⁴ ।
தேஜோரூபிணே -ஜாநுநீ । வாய்வாத்மநே -ஊரூ ।ஆகாஶாத்மநே -கு³ஹ்யம் ।
க³ந்தா⁴த்மநே -கடிம் । ரஸாத்மநே -ஜட²ரம் । ரூபாத்மநே -நாபி⁴ம் ।
ஸ்பர்ஶாத்மநே -வக்ஷ: । ஶப்³தா³த்மநே -ஹ்ரு’த³யம் । கம்பு³க்³ரீவாய -கண்ட²ம் ।
பி⁴ந்நத³ந்தாய -த³ந்தம் । ஶுண்டா³முகா²ய -நாஸிகாம் । வக்ரதுண்டா³ய -முக²ம் ।
வாணீஜிஹ்வாய -ஜிஹ்வாம் । ஶூர்பகர்ணாய -கர்ணௌ । விஶ்வநேத்ரே - நேத்ரே ।
பா²லசந்த்³ராய -பா²லம் । ஸோமார்கக⁴ண்டாய -மஸ்தகம் । மயூரேஶாய -ஶிர: ।
கு³ணேஶாய -ஸர்வாண்யங்கா³நி ॥ (ஸஹஸ்ரநாமாத்³யைரர்சநம் குர்யாத் ।)
த³தா³மி தூ⁴பம் தே³வேஶ த³ஶாங்கே³ந ஸுதூ⁴பிதம் ।
மயூரேஶ க்³ரு’ஹாண த்வம் மம பாபாபநுத்தயே ॥
ப்³ராஹ்மணோऽஸ்ய +அஜாயத ।தூ⁴பமாக்⁴ராபயாமி ।
ஸாஜ்யம் த்ரிவர்திஸம்யுக்தம் வஹ்நிநா ஜ்வாலிதம் மயா ।
மயூரேஶ க்³ரு’ஹாணேமம் மதா³ந்த்⁴யம் விநிவாரய ॥
சந்த்³ரமா +அஜாயத । தீ³பம் ஸமர்பயாமி ॥
மோத³காந் லட்³டு³காந் பூபாந் வடகாந் பர்படாந் க்ரு’தாந் ।
ஶஷ்குலீ: பூரிகாஶ்சைவ க்ரு’ஸராணி க்⁴ரு’தாசிதாந் ।
அந்நாநி ச விசித்ராணி ஸ்வாதூ³நி ஸுரபீ⁴ணி ச ।

ஶர்கராமுத்³க³ஹாரித்³ர மிஶ்ரிதாந்நாநி பூ⁴ரிஶ: ।
கல்பிதாநி மயூரேஶ நைவேத்³யம் பு⁴ங்க்ஷ்வ ஸாத³ரம் ।
ப³ஹ்வந்நம் குரு மாம் தே³வ த்வத்கடாக்ஷாவலோகநாத் ॥
நாப்⁴யா +அகல்பயந் । மஹாநைவேத்³யம் நிவேத³யாமி ।
ஆசமநம் ஸமர்பயாமி ।
பூகை³லாரேணுகாப்⁴ரு’ங்க³கர்பூராதி³ஸுவாஸிதை: ।
நாக³வல்லீத³லைஶ்சர்ணை: தாம்பூ³லம் ஸங்க்³ரு’ஹாண போ: ⁴ ॥
தாம்பூ³லம் ஸமர்பயாமி ।
லக்ஷவர்தி ஜ்வாலிதேந தீ³பேந பரிகல்பிதம் ।
ஆரார்திகமித³ம் தே³வ மங்க³ளார்த²ம் த³தா³மி தே ॥
ஸப்தாஸ்யாஸந் + பஶும் । நீராஜநம் த³ர்ஶயாமி ।
வைதி³கைர்லௌகிகைர்மந்த்ரை: மந்த்ரிதாநி ஸுமாநி ச ।
அபராத⁴க்ஷமார்தா²ய சார்பயாமி பதா³ம்பு³ஜே ॥
மந்த்ரபுஷ்பம் ஸமர்பயாமி ।
ஸௌவர்ணீம் த³க்ஷிணாம் ஸித்³தி⁴பு³த்³தி⁴த்³வயவிஶேஷித ।
அர்பயாமி பதா³ம்போ⁴ஜே கடாக்ஷேணாவ மாம் ஸதா³॥
ஸ்வர்ணபுஷ்பம் ஸமர்பயாமி ।
ப்ரத³க்ஷிணத்ரயம் குர்யாம் ஸர்வபாபப்ரணாஶநம் ।
த்வத்ப்ரஸாதா³த் வாஜிமேத⁴ப²லம் ப்ராப்நோமி நித்யஶ:॥
ப்ரத³க்ஷிணம் ஸமர்பயாமி ।
ஸஹஸ்ரஶோ நமாமீஶமபராதா⁴ந் க்ஷமாபயே ।
வைதி³கைர்லௌகிகை:ஸ்தோத்ரை:ஸ்துவே ஸர்வார்த²ஸித்³த⁴யே ॥
நமஸ்கரோமி ।
யஜ்ஞேந யஜ்ஞம் + தே³வா: । ப்ரார்த²யே ।
ஜக³த்³பீ³ஜமேகம் சிதா³நந்த³ரூபம் ஶிவாத்³யைரசிந்த்யம் மஹாயோகி³வந்த்³யம் ।
த்ரிமூர்திஸ்வரூபம் மயூராபி⁴தா⁴நம் பரேஶம் கு³ணேஶம் பராஶக்திஸூநும் ।
க்ரு’பாதோ ப⁴வாநீமநோऽபீ⁴ஷ்டஸித்³த்⁴யை மஹீமூர்திதோ ய:ஸமாவிர்ப³பௌ⁴ ஹி
।
தமீஶம் கு³ணேஶம் க்ரு’பாத்³ரு’ஷ்டிலேஶப்ரஸாதா³ர்த²ம் ஆநந்த³பூர்ணம் ப⁴ஜேऽஹம்
।

தூ³ர்வாயுக்³மார்பணம் -ௐ நம: ।தூ³ர்வாயுக்³மம் ஸமர்பயாமி ।
க³ணஞ்ஜயாய । க³ணபதயே । ஹேரம்பா³ய । த⁴ரணீத⁴ராய । மஹாக³ணபதயே ।
லக்ஷப்ரதா³ய (யக்ஷேஶ்வராய ।)க்ஷிப்ரப்ரஸாத³நாய ।அமோக⁴ஸித்³த⁴யே ।அமிதாய
(அம்ரு’தாய)மந்த்ராய । சிந்தாமணயே । நித⁴யே ।ஸுமங்க³ளாய । பீ³ஜாய ।
ஆஶாபூரகாய । வரதா³ய । ஶிவாய । காஶ்யபாய । நந்த³நாய ।
வாசாஸித்³தா⁴ய (வாசாம் ஸித்³த⁴யே)டு⁴ண்டி⁴விநாயகாய ।
ஆவரணபூஜா । .......பூஜயாமி நம: ।
ப்ரத²மாவரணே -ஹ்ரு’த³யதே³வதாம் । ஶிரோதே³வதாம் । ஶிகா²தே³வதாம் ।
கவசதே³வதாம் ।
நேத்ரதே³வதாம் । அஸ்த்ரதே³வதாம் ।
த்³விதீயாவரணே -வித்³யாம் । விதா⁴த்ரீம் । போ⁴க³தா³ம் । விக்⁴நகா⁴திநீம் ।
நிதி⁴ப்ரியாம் ।
பாபக்⁴நீம் । புண்யாம் । ஶஶிப்ரபா⁴ம் ।
த்ரு’தீயாவரணே -வக்ரதுண்ட³ம் । ஏகத³ம்ஷ்ட்ரம் । மஹோத³ரம் । க³ஜாஸ்யம் ।
லம்போ³த³ரம் ।
விகடம் । விக்⁴நராஜம் ।தூ⁴ம்ரவர்ணம் ।
சதுர்தா²வரணே -இந்த்³ரம் । அக்³நிம் । யமம் । நிர்ரு’திம் । வருணம் । வாயும் ।
குபே³ரம்
(ஸோமம்)। ஈஶாநம் ।
பஞ்சமாவரணே -வஜ்ராயுத⁴தே³வதாம் ।ஶக்த்யாயுத⁴தே³வதாம் ।த³ண்டா³யுத⁴தே³வதாம்
।
க²ட்³கா³யுத⁴தே³வதாம் । பாஶாயுத⁴தே³வதாம் । அங்குஶாயுத⁴தே³வதாம் ।
க³தா³யுத⁴தே³வதாம் ।
ஶூலாயுத⁴தே³வதாம் ।
ௐ க³ம் க³ணபதயே நம: । இதி மத்⁴யே க³ணேஶம் புஷ்பாஞ்ஜலிபி: ⁴ ஸமப்⁴யர்ச்ய
நிவேத³நாதி³கம் குர்யாத் । யதா²ஶக்தி மூலமந்த்ரம் ஜப்த்வா தே³வாய ஸமர்பயேத் ।
மயா
க்ரு’தேந ஸாங்க³கு³ணேஶார்சநேந பரமேஶ்வர: ப்ரீதோ ப⁴வது । இதி பூஜாம்
ஸமர்பயேத் । அந்யத்
க்ரமே பூர்வம் நிர்தி³ஷ்டம் ।
இதி மயூரேஶ்வரபூஜா ஸம்பூர்ணா ।

22 sanskritdocuments.org



மயூரேஶ்வரபூஜா

Proofread by Narendran Madathil

Mayureshvara Puja

pdf was typeset on October 10, 2026

Please send corrections to sanskrit@cheerful.com

mayUreshvarapUjA.pdf 23


	Document Information
	Document Text
	Document Credits

